
Noumenm, reprezantan plis pase 50 kan nan Potoprens, Delma, Kafou, Petyonvil, Taba, Kwadébouke,
Tigwav, Grangwav, Lakawobas, Jakmel ki te reyini nan Potoprens nan yon kolok enténasyonal sou
pwoblem kay nan peyi Dayiti soti 19 pou rive 21 mas 2011 la, sou inisyativ FRAKKA (Fos Refleksyon
ak Aksyon sou Koze kay an Ayiti) ansanm ak plizye 10t patne; Nou tout komite kan, oganizasyon,
enstitisyon, sitwayen/sitwayén angaje, kanmarad l0ot peyi ki te patisipe nan kolok sa a, nou denonse
ak tout fos nou pakét zak vyolans k ap fét nan jou sa yo nan yon bann kan, pou fdose moun yo kite
kote y ap viv la, san yo pa konnen ki kote yo prale.

Pandan 3 jou kolok la, nou te tande anpil temwayaj kote moun yo esplike ki kalte vyolans ak menas y
ap sibi nan men meét teren yo pou fose yo kouri kite tant yo. Gen kote yo chire tant yo ak jilet, yo
mete dife ladan yo, gen 10t kote yo sevi ak gwoup ame ki rale zam sou moun yo, gen lot anko kote yo
kreye divizyon nan mitan moun yo pou yo pa gen tet ansanm, yo kraze ti biznis yo, yo entédi yo fé
reyinyon, yo anpeche Iot oganizasyon vin travay aveék yo eksetera. Tout move zak sa yo k ap fét sou
yon popilasyon ki toujou sou chok apre li te fin viktim anba yon gwo tranbleman té ki touye fanmi I,
kraze tout ti sa li genyen, se yon Krim, yon vyolasyon dwa moun, ki pa akseptab e ki dwe sispann.

Noumenm ki siyen deklarasyon sa a, n ap fé sonje se pa pou bél plezi moun yo al viv anba tant, youn
sou lot, sou teren ki plen fatra, dlo santi ki mete lavi yo an danje. Se te yon gwo katastwof, yon
tranbleman te ki te pase nan peyi a 12 janvye 2010, ki te touye plis pase 300,000 moun epi kraze
anpil kay, ki te mete yo deyo. Aloske reskonsab Leta yo poko janm di kisa y ap fé pou viktim sa yo
kapab soti anba tant, plizyé nan yo gen tan deja pran pozisyon pou mét teren yo.

N ap fé sonje, dapre prensip imanite yo, lé gen katastwof natirel yon kote, deplase enten yo dwe
benefisye pwoteksyon total kapital. Pou ankenn rezon yo pa dwe mete yo dey0 sou espas yo okipe.
Leta dwe proteje deplase yo enpi prepare espas koréek pou relokalize yo nan ka kote moun ki di yo
met té yo ta vle pouse do moun sa yo mete yo deyo. Bo kote pa |, Pak enténasyonal sou Dwa
Ekonomik, Sosyal ak Kiltirel yo,egzije Leta pou | garanti tout moun ki sou kont li yon kote pou yo rete.
Konstitisyon 1987 la, nan atik 22 di konsa, “Leta dwe garanti tout moun yon kote pou yo rete”.

Fasa a tout vyolans sa yo k ap fét nan kan yo pou fdose moun yo pati, nou mande:

- Pou otorite ki gen mayet la nan men yo pran tout dispozisyon pou kanpe mouvman vyolans
sa a k ap fet tribobabd pou mete moun ki nan kan yo deyo, jan yon rezolisyon Lakou
Enteamerikén te mande yo sa.

- Pou otorite yo arete epi trennen devan lajistis tout moun k ap fé zak vyolans sou popilasyon k
ap viv nan kan yo.

- Pou yo pran tout dispozisyon pou ede moun yo jwenn kay definitif pou yo rete dekwa pou yo
kapab soti anba tant yo.

Noumenm reprezantan dives kan ak oganizasyon ki te patisipe nan kolok enténasyonal sou pwoblém
lojman an, nou pote tout solidarite nou bay moun nan kan ki anba menas yo. Nou di yo, yo pa
poukont yo nan moman doulé sa a. Nou deside mobilize sou plan nasyonal ak enténasyonal kont
espilsyon fose yo ak pou pouse Leta pran reskonsablite | pou | garanti dwa lojman nan peyi a pou tout
moun.

Men lis reprezantan kan ak oganizasyon ki siyen deklarasyon sa a:



